
ИШТИН ЖАЛПЫ МYНӨЗДӨМӨСY

Агрардык сектордун өнүгүшү айыл чарба өндүрүүчүлөрүнүн материалдык-техникалык базасын олуттуу чыңдоону, кайра иштетүү өнөр жай ишканаларын техникалык жактан кайра камсыз кылууну талап кылат. Бул кенейтилген кайра өндүрүү процессин жүзөгө ашыруунун шарты катары олуттуу капиталдык салымдарды, ири көлөмдөгү инвестицияларды тартууну талап кылат. Экономиканы модернизациялоо стратегиясы артыкчылыктуу тармактарда, анын ичинде өлкөнүн азык-түлүк коопсуздугун камсыз кылган агроөнөр жай чөйрөсүндө инновациялык жана инвестициялык процесстерди активдештирүүнү камтыйт.
Тармактарды техникалык жана технологиялык модернизациялоонун масштабдары жана темптери көбүнчө алардын рыноктук конъюнктурага жана аймактын социалдык-экономикалык абалына жараша динамикалуу түрдө өзгөрүлүп туруучу инвестициялык жагымдуулугуна жана ресурстук потенциалына байланыштуу. Айыл чарбасын өнүктүрүүнү болжолдоо, максаттуу программаларды иштеп чыгуу айыл чарбасынын айрым тармактарынын инвестициялык потенциалын аныктоочу факторлор жөнүндө маалымат базасынын болушун болжолдойт.
Бирок, эгерде жеке чарбалык субъекттердин жана бүтүндөй экономиканын инвестициялык потенциалын баалоонун методикалык аспектилери толук кандуу иштелип чыкса, анда тармактык аспектте бул көйгөйдү андан ары илимий жактан иштеп чыгуу талап кылынат. Бул инвестициялык приоритеттерди негиздүү аныктоо, аймактын айыл чарбасында инвестициялык активдүүлүктү стимулдаштырууга тандалма ыкманы колдонуу үчүн зарыл болуп саналат.
Бүгүнкү күндө Кыргыз Республикасынын (КР) жана анын аймактарынын айыл чарбасы оор мезгилди башынан өткөрүп жатат жана негизги маселе - анын натыйжалуулугу жана атаандаштык жөндөмдүүлүгүн жогорулатуу болуп саналат. Акыркы жылдардагы дүйнө жүзүн каптаган пандемия, кургакчылык, сел каптоо ж.б. табигый кырсыктар, товарлардын баасынын кескин өсүүсү, продукцияны экспорттоодогу талаптар бул тармактын өнүгүүсүнө бир кыйла таасирин тийгизип жатат.
Агроресурстук потенциалга баа бербестен жана анын пайдаланылышына анализ бербестен, айыл чарба ишканаларынын жана жалпы тармактын өнүгүшүн алдын-ала айтуу мүмкүн эмес.

 КРда рыноктук агрардык реформалар мезгилинде айыл чарба жерлеринин миндеген гектарга кыскаруусу байкалган; ири чарбалардын материалдык-техникалык базасы бузулган, айыл чарбасынын трактор паркы 1,6 эсеге, дан жыйноочу комбайндар - 1,8 эсеге, трактор чиркегичтери, соколор, культиваторлор дээрлик 2 эсеге кыскарган. Жалпысынан айыл чарбасында энергетикалык кубаттуулук дээрлик эки эсеге азайган, бул КРнын айыл чарбасынын техникалык потенциалынын деградациялангандыгын көрсөтөт.

Техникалык потенциалдын начарлашы, айдоо аянттарынын кыскарышы  айыл чарба ишканаларынын экономикасына терс таасирин тийгизди. 

Ири айыл чарба ишканаларынын азайышы жумуш менен камсыз кылууну жана эмгекке жарамдуу калктын кирешесин кыскарткан. Жумушсуз калган адамдар жашаган жерин өзгөртүп, шаарларга көчүп кетүүгө аргасыз болушкан,  эмгекке жарамдуу калктын эсебинен айыл калкы дээрлик 500 миңден ашуун  адамга азайган.

Рыноктук реформалардын жүрүшүндө, республикада жана Ош облусунда  дыйкан (фермердик) чарбалар жана жарандардын жеке көмөкчү чарбалары  басымдуулук кылган айыл чарбасынын түзүмү тез арада түзүлдү. Уюшулган  ири чарбалар колдо болгон ресурстарды натыйжалуу колдоно алгандыктан, дүйнө жүзү боюнча мындай көп түзүмдү жеңүүгө аракет кылып жаткандыгын белгилей кетүү керек.

Учурдагы жагдай приоритеттерди кайра карап чыгууну, анын натыйжалуу пайдаланылышын жогорулатуу максатында айыл чарбасында агроресурстук потенциалын жогорулатуудагы инвестициянын ролун аныктоонун илимий негизделген теориялык жана методологиялык жоболорунун жана ыкмаларынын комплексин изилдөөнү жана иштеп чыгууну талап кылат.

Азыркы учурда, ата мекендик адабияттарда, аймактын агроресурстук потенциалын баалоо жана аны жаңы рынок шарттарында жогорулатууда инвестициянын ролун аныктоо көйгөйлөрү боюнча фундаменталдык илимий эмгектер иш жүзүндө жок.

Башкаруунун жаңы экономикалык шарттарында аймактык өзгөчөлүктөрдү эске алуу жана агроресурстук потенциалды ар тараптуу изилдөө, анын ичинде инвестицияларды тартууну талдоо, машина-трактор паркынын абалы, тармактагы жабдуулар, аймактын эмгек ресурстарынын болушу жана алардын сапаты, финансылык абалы, мамлекеттик жөнгө салуу концепциясын иштеп чыгуу үчүн анын колдо болгон потенциалын натыйжалуу пайдалануу талап кылынат.

Маанилүү эл чарбачылык мааниси жана жаңы шарттарга байланыштуу бул маселенин жетишсиз изилдениши диссертациялык иштин темасын тандоого негиз болду.
Диссертациянын темасынын приоритеттүү илимий багыттар, ири илимий программалар (долбоорлор), билим берүү жана илимий мекемелери тарабынан жүргүзүлгөн негизги илимий-изилдөө иштери менен байланышы. Диссертациялык иш Кыргыз Республикасынын экономикалык өнүгүүсүн инновациялык модернизациялоонун 2035-жылга чейинки концепциясынын, Кыргыз Республикасын инновациялык өнүктүрүүнүн 2020-жылга чейинки стратегиясынын, Кыргыз Республикасын 2018-2040-ж.ж. туруктуу өнүктүрүүнүн Улуттук стратегиясынын, Ош облусунун 2018-2023-жылдарга карата экономикалык өнүгүүсүнүн  стратегиясынын алкагында даярдалды.


Изилдөөнүн максаты жана маселелери. Диссертациялык иштин максаты болуп Кыргыз Республикасынын Ош облусунун мисалында агроресурстук потенциалын көбөйтүүдөгү инвестициялардын ролун жогорулатуу жолдорун изилдөө, аны башкарууну жөнгө салуунун жана келечектүү багыттарын аныктоонун негизинде теориялык-методологиялык жана практикалык  сунуштарды иштеп чыгуу эсептелет.

Максатка жетүү үчүн диссертациялык иште төмөнкүдөй маселелер аныкталды:

· агроресурстук потенциалдын экономикалык  мазмунун жана маанисин  тактоо;

· агроресурстук потенциалды баалоо ыкмаларын Кыргыз Республикасынын практикасында колдонууну сунуштоо;

· аймактын агроресурстук потенциалын жогорулатуунун негизи  катары айыл чарба кооперациясын өркүндөтүүнү сунуштоо;
· Кыргыз Республикасынын Ош облусунун агрардык потенциалынын жана ага инвестициялоонун  учурдагы абалын анализдөө жана жогорулатуунун  резервдерин аныктоо;

· аймактын айыл чарбасынын агроресурстук потенциалын өнүктүрүүдө каржылык колдоону жакшыртуу жолдорун иштеп чыгуу;

· Кыргыз Республикасынын Ош облусунун айыл чарбасынын  агроресурстук потенциалын жогорулатууда инвестициялык процесстерди стимулдаштыруу механизмдерин  иштеп чыгуу;

· Кыргыз Республикасынын Ош облусунун айыл чарба өндүрүшүнүн инвестициялык натыйжалуулугун жогорулатууну сунуштоо.

Изилдөөнүн илимий жаңылыгы катары аймактын агроресурстук потенциалын көбөйтүүдөгү инвестициянын ролун жогорулатуу боюнча теориялык, методикалык жана практикалык сунуштарды иштеп чыгуу  эсептелет.

Изилденген иштин негизги илимий жыйынтыгы төмөнкүлөр:

· агроресурстук потенциалдын экономикалык мазмунуна жана маанисине  тактоо киргизилди;

· чет өлкөлөрдүн тажрыйбасын изилдөөнүн негизинде агроресурстук потенциалды баалоо ыкмаларын Кыргызстандын практикасында колдонуу сунушталды;

· аймактын агроресурстук потенциалын жогорулатуу үчүн айыл чарба кооперациясынын модели сунушталды; 

· Кыргыз Республикасынын Ош облусунун агрардык потенциалынын жана ага инвестициялоонун учурдагы абалын анализдөө аркылуу аны өркүндөтүүнүн  резервдери аныкталды;

· аймактын айыл чарбасынын агроресурстук потенциалын өнүктүрүүдө каржылык колдоону жакшыртуу жолдору иштелип чыкты;

· аймактын айыл чарбасынын  агроресурстук потенциалын жогорулатууда инвестициялык процесстерди өркүндөтүүнүн уюштуруучулук-экономикалык механизмдери иштелип чыкты;

· Кыргыз Республикасынын Ош облусунун айыл чарба өндүрүшүнүн инвестициялык натыйжалуулугу аныкталды.

Алынган жыйынтыктардын практикалык маанилүүлүгү. 

Кыргыз Республикасынын Ош облусунун айыл чарбасында агроресурстук потенциалын жогорулатууда инвестицияларды тартуу боюнча көрсөтмөлөр КРнын Президентинин Ош облусундагы ыйгарым укуктуу өкүлчүлүгүндө «Ош облусунун 2018-2023-жылдарга карата экономикалык өнүгүүсүнүн  стратегиясын” түзүүдө колдонулду. Изилдөө натыйжалары Ош облусунда жана башка аймактарда агроресурстук потенциалды өнүктүрүүнүн приоритеттүү багыттарын аныктап, анализдөөдө колдонууну кенейтет. Изилдөөнүн кээ бир аспектилери илимий-изилдөө жумуштарында жана жогорку окуу жайлардын окуу процессинде «Айыл чарбасынын экономикасы», “Ишкердиктин экономикасы” жана “Инвестициялар” предметтеринде колдонсо болот.

Алынган жыйынтыктардын экономикалык маанилүүлүгү. Диссертациядагы алынган илимий жыйынтыктар, теориялык жана практикалык сунуштар агроресурстук потенциалды жогорулатууда инвестициялардын тартуунун  негизги жоболорун тактайт жана толуктайт. 

 Изилдөөдө алынган илимий натыйжаларды жүзөгө ашырууну, келечекте айыл чарба өндүрүшүн башкарууну терендетүүдөгү инфраструктураны өнүктүрүүгө багытталган инвестицияларды тартууда жана интеграциялык долбоорлорду ишке ашырууда колдонсо болот.

Диссертациянын коргоого алынып чыгуучу негизги жоболору:
- айыл чарбасынын агроресурстук потенциалынын теориялык аспекттери аныкталып, автордук толуктоо киргизилип, экономикалык потенциалдын жана агрардык чөйрөнүн агроресурстук потенциалдын манызы жана мазмуну такталып, ролу жана орду негизделип, өз ара аракеттенүү түзүмү иштелип чыкты;

- агроресурстук потенциалды баалоо боюнча жогору жана мол тажрыйбага ээ чет өлкөлөрдүн тажрыйбасын изилдөөнүн негизинде ага таасир этүүчү факторлор жана компоненттери каралып, потенциалды мүнөздөөчү көрсөткүчтөр жана баалоо ыкмаларын Кыргызстандын практикасында колдонуу сунушталды;
- аймактын агроресурстук потенциалын жогорулатуу үчүн айыл чарба кооперациясынын модели сунушталды жана аны башкаруу  тутуму иштелип чыкты;

- КРнын Ош облусунун айыл чарбасын, эмгек потенциалын  жана  агроресурстук потенциалын, ага инвестициялоонун учурдагы абалын анализдөө аркылуу аны өркүндөтүүнүн  резервдери аныкталды;

- аймактын айыл чарбасынын агроресурстук потенциалын өнүктүрүүдө инвестициялык процесстерди каржылык колдоонун компоненттик түзүмү аныкталып, аны  жакшыртуу жолдору иштелип чыкты;

- КРнын Ош облусунун айыл чарбасынын  агроресурстук потенциалын жогорулатууда инвесторлорду стимулдаштыруу тутумунун модели, инвестициялык саясаттын түзүмдүк мазмуну жана аны ишке ашыруунун негиздери, инвестициялык процесстерди өркүндөтүүнүн уюштуруучулук-экономикалык механизмдери иштелип чыкты;

- КРнын Ош облусунун айыл чарба өндүрүшүнүн инвестициялык ишмердүүлүгүнүн негизги багыттары жана  натыйжалуулугу аныкталды.

Изденүүчүнүн жеке салымы. Экономикалык алакалашуу шарттарында Кыргыз Республикасынын Ош облусунун агроресурстук потенциалын жогорулатууда инвестициялардын ролун аныктоонун теориялык жана практикалык жолдору жалпыланды. Теориялык жалпылоо жана комплекстүү анализдин негизинде инвестицияларды тартуу аркылуу аймактын агроресурстук потенциалын жогорулатуу жолдору иштелип чыкты, айыл чарба продукцияларын өндүрүү жана сатуудагы катышуучулардын интеграциясын жакшыртуу, аймакта сатуу ишмердүүлүгүн өркүндөтүү максатында заманбап талаптарга жооп бере турган айыл чарба кооперативдерин, инвестициялык стимулдаштыруунун моделин түзүү  жана инвестициялык саясатты өркүндөтүү жолдору сунушталды.

Изилдөөчү КРнын Президентинин Ош облусундагы ыйгарым укуктуу өкүлчүлүгүндө  «2023-жылга чейин Ош облусунун айыл чарбасынын атаандаштык жөндөмдүүлүгүн жогорулатууда  кластерлерди түзүүнүн аймактык маселелери» аттуу темадагы илимий долбоорду даярдоого катышкан.

Диссертациянын жыйынтыктарынын апробацияланышы. Диссертациялык ишти даярдоонун жүрүшүндө түрдүү илимий журналдарга 10 дон ашык илимий макалалар чыгарылган жана анын жалпы көлөмү 6,0  басма табакты түзгөн. Автордун диссертациялык изилдөөсүнүн негизинде чыгарылган жыйынтыктары бир катар эл аралык, республикалык жана аймактык илимий-практикалык конференцияларда баяндоолор жасалган: «ЕАЭБ  шартында ишкердүүлүктү өнүктүрүүнүн социалдык-экономикалык көйгөйлөрү» (Бишкек шаары, КЭУ, 20-21-октябрь 2017-жыл); “Илимий изилдөөлөр:илимдеги, билим берүү жана технологиялардагы  заманбап инновациялар” (Жалал-Абад шаары, К.Ш.Токтомаматов атындагы ЭАУ,12-13-май 2018-жыл); “Региондук экономикага-региондук илим” (Жалал-Абад шаары, К.Ш.Токтомаматов атындагы ЭАУ, 26-октябрь 2018-жыл); «Аймактык өнүгүүнүн вектору: абалы жана келечеги» (Бишкек шаары, КУУ,  17-май 2019-жыл); “Учурдагы Кыргызстандын экономикасы:көйгөйлөр жана өнүгүүсүнүн келечеги”, КЭУ, 19-сентябрь 2019-жыл); «Аймактарды өнүктүрүү жана өлкөнү санариптештируу шартында билим берүү жана илимдин актуалдуу маселелери» (Ош  шаары, Ош МУ, 28-май  2020-жыл); «Санариптештирүү шартында бухгалтердик эсеп, анализ жана аудиттин  абалы: көйгөйлөр жана өнүгүүсүнүн келечеги» (Ош  шаары, Ош ТУ, 16-октябрь  2020-жыл); «Санариптик экономиканын учурдагы абалы жана чечуу жолдору» (Бишкек шаары, КУАУ, 8-апрель  2021-жыл).
Жарыяланган материалдар диссертациялык изилдөөнү толугу менен чагылдырат.

Диссертациялык иштин илимий натыйжаларды жүзөгө ашыруу жөнүндө КРнын Президентинин Ош облусундагы ыйгарым укуктуу өкүлүнүн аппаратынын актысы  менен бекитилгени күбөлөндүрөт.
Диссертациянын жыйынтыктарынын басылмаларда толук жарыяланышы. Диссертациянын темасы боюнча жалпысынан 11 илимий макала жарыяланган, анын ичинде 9 илимий макала-чет элдик басылмаларда (РИНЦ статусу бар); 2 илимий макала-республикалык басылмаларда (РИНЦ статусу бар) жарык көргөн.  Басылмалар боюнча жалпы көрсөткүч 218 упайды түзөт.
Диссертациянын түзүмү жана көлөмү. Диссертациялык иш киришүүнү, 3 бөлүмдү, корутундуну жана колдонулган илимий адабияттарды камтыйт. Диссертациялык иш 189 бет компьютердик тексттен, 43 таблицадан, 25 сүрөттөн жана 148  аталыштагы пайдаланылган адабияттардан турат.
                   ИЗИЛДӨӨ ИШИНИН НЕГИЗГИ МАЗМУНУ
Киришүүдө диссертациянын темасынын актуалдуулугу, приоритеттүү илимий багыттар жана программалар менен байланышы, максаты жана маселеси негизделди, алынган жыйынтыктардын илимий жаңылыгы аныкталды, алынган жыйынтыктардын практикалык жана экономикалык маанилүүлүгү ачып берилди, коргоого алып чыгуучу негизги жоболор аныкталды жана диссертациялык изилдөөнүн  жыйынтыктуулулугунун  негизги жоболору сунушталды.
“Агроресурстук потенциалды баалоонун илимий-теориялык негиздери” деп аталган биринчи бапта агроресурстук потенциалдын  теориялык маңызы, агроэкономикалык потенциалды баалоо методикасы боюнча чет өлкөлөрдүн тажрыйбасы жана айыл чарба кооперациясы- аймактын агроресурстук потенциалын жогорулатуунун негизи  катары каралган.

Ар кандай жылдарда аймактын айыл чарбасы  жана анын  агроресурстук потенциалын жогорулатуу, инвестицияларды тартуу жана бул багытта кездешкен маселелердин иштелип чыгышы бир катар чет өлкөлүк жана ата мекендик окумуштуулардын илимий эмгектеринде каралган. 
Жалпы айыл чарбасы жана анын агроресурстук потенциалы, айыл чарбасындагы инвестиция маселелеринин көйгөйлөрү экономикалык теориянын классиктери К. Маркс, Ф. Энгельс, Р. Кемпбелл, К.Р. Макконелл, П.Самуэльсон , А. Смит,  У. Петти, Д. Рикардо, Дж. Кейнс, А. Маршалл,  С.T.Брю ж.б. эмгектеринде чагылдырылып, бул багытта олуттуу салымдарын кошушкан.    

Айыл чарбасындагы агроресурстук потенциалдын KMШ өлкөлөрүндө өнүгүү көйгөйлөрү А.А. Зоя, Р.А. Белоусов, Д.Э. Беляков, Л.Н. Рогозин, В.В.Наташкин, С.Г. Струмилин, Д.И. Шашко,  Н.Я. Коваленко, Р.А.Фатхутдинов, Ю. Юданов, И.Г. Ушачев,  Т.И. Есполов, А.А. Попов, В.А.Кундиус, А.М. Варюхин, Х.Л. Боготов, Р.З. Акбердин, Д. Айтжанов ж.б. эмгектеринде андан ары тереңдетилип изилденген.
Кыргызстанда бул багыттагы маселелерди изилдөөдө жана алардын чечилишине окумуштуу-экономисттер Т.К. Койчуев, Ш.М. Мусакожоев,  А.О.Орузбаев, М.Б. Балбаков, Т.К. Камчыбеков,  К.А. Абдымаликов,  К.А.Атышов, Дж.С. Джаилов, Ж. Жумабаев, К.Дж. Джумабаев, Б.А.Токсобаева,  Т.А.Акматалиев, П.К. Купуев, К.Ш. Токтомаматов, Г. Маматурдиев, А.А.Абдурашитов, А.А. Асанова, А.3. Закиров, А.З. Зулпукаров,  Ж.Тургунбаев, Э.Б. Джумалиева, С.А. Омурзаков, А.М. Ташбаев, М.Ж. Абдиев ж.б. белгилүү салымдарын кошушкан.

Бул авторлордун эмгектеринде, негизинен, бул чоң жана ар кыл көйгөйдүн айрым аспектилери каралып, бирок аларда белгилүү бир аймакта анын жеткиликтүүлүгүн жана колдонулушун комплекстүү баалоо методикасы толук кандуу изилдене элек.

Айыл чарбасынын өнүгүүсүнүн учурдагы этабында биринчи кезектеги мааниге түзүлгөн агроресурстук потенциалды натыйжалуу колдонуу, техникалык реконструкциялоону жүргүзүү жана анын негизинде өндүрүштүн материалдык-техникалык базасын чындоо ээ.

Заманбап экономикалык изилдөөлөрдө белгилүү бир аймактын же тармактын өндүрүштүк потенциалын изилдөөнүн мааниси барган сайын жогорулоодо. Бирок, бул терминдин бирдиктүү аныктамасы жок. Бул биринчи кезекте аны изилдөөнүн ар кандай багыттарына байланыштуу болуп саналат.

Потенциал түшүнүгүнүн так аныктамасын академик Л.И. Абалкин берген: "потенциал – жерге жана убакытка байланыштуу ресурстардын  жалпыланган, жыйналган мүнөздөмөсү". [Боготов, Х. Л. Стратегия развития и совершенствования системы управления в региональном АПК: Теория, методология, практика [Текст]: дис. … д-ра эконом. наук 08.00.05 / Х.Л.Боготов-Нальчик, 2008. - 360 с. ].  Ушул аныктамага ылайык, биз агропотенциал деген терминди тактап, эки түшүнүктү киргизүүнү сунуштайбыз - жалпы агрардык потенциал (ЖАП) жана агроресурстук потенциал же агропотенциал (AП). Эки түшүнүккө (ЖАП жана AП) бир жерге (өлкө, аймак) жана убакытка  байланыштуу (иш жүзүндө жана  келечекте мүмкүн болгон) биологиялык жана өндүрүштүк ресурстар кирет. Айырмасы, AП  биоресурстарынын курамына өсүмдүктөрдүн ресурстары гана кирет, ал эми ЖАПтын  биологиялык ресурстарына  биз айыл чарба жаныбарларынын, балыктардын, микроорганизмдердин жана башка ресурстары сыяктуу  маанилүү топту кошумча киргизүүнү сунуштайбыз (1-сүрөт).

           1-сүрөт - Агропотенциалдын түзүмү        Булак: автор түзгөн
ЖАП жана AП менен камсыз кылуу жана башкаруу үчүн өндүрүш ресурстарына- материалдык (айыл чарба техникалары, имараттар, жер семирткичтер, өсүмдүктөрдү коргоо каражаттары ж.б.), эмгек, жер (аянттын өлчөмү), инфраструктура (каржы, башкаруу аппараты,  илим, транспорт ж.б.) ресурстар кирет.

Агропотенциал мазмуну жана манызы боюнча көп мааниге ээ жана бүгүнкү күндө дагы изилденип келе жатат. Аны изилдөө менен өлкөбүздүн, аймактардын айыл чарбасынын өзгөчөлүктөрүн эске алуу менен айыл чарба продукцияларын аймактарда адистештирүү, ошондой эле кластердик ыкманы, кооперация системаны  колдонуу маселесине көнүл буруу зарыл. 
Жалпысынан агроресурстук потенциалдын манызын жана негизин биз  жаратылыш-климаттык, материалдык-техникалык жана эмгек потенциалдары түзөөрүн белгилеп кетмекчибиз.

Учурда теориялык жана практикалык деңгээлдерде агроэкономикалык потенциалды баалоонун бирдиктүү көрсөткүчтөрү иштелип чыга элек.
Агроэкономикалык потенциалды баалоо эки компоненттен турат. Биринчиден, түздөн-түз агроэкономикалык потенциалды, экинчиден, аны пайдалануу деңгээлин баалоо керек.

Потенциалды пайдалануу деңгээли деп аймактын потенциалын иш жүзүндө пайдалануу деңгээли түшүнүлөт. Потенциалдын абсолюттук маанисин өлчөбөстөн, потенциалды пайдалануу даражасын гана баалоого мүмкүнчүлүк берген статистикалык жана эксперттик мүнөздөгү ыкмалар бар
Агроэкономикалык потенциалды изилдөө ыкмаларын иштеп чыгуу эки багытта улантылган.  Биринчиден, айыл чарба продукциясын мүмкүн болгон өндүрүшүнүн көлөмүн баалоо ыкмалары иштелип чыккан.  Бул үчүн экономикалык- статистикалык ыкмалар жана моделдөө колдонулат. Экинчиси - агроэкономикалык потенциалды натыйжалуу пайдаланууну баалоого мүмкүн болгон ыкмаларды түзүү жүргүзүлгөнү. 

Агроэкономикалык потенциалды баалоодо чоң көңүл коллективдик чарбадан  баштап, жеке көмөкчү чарбаларга чейин айыл чарба өндүрүшүнүн айрым түрлөрүнүн потенциалын баалоого берилет.      

Биз аймактын агроэкономикалык потенциалын пайдалануунун натыйжалуулугун баалоонун интегралдык  көрсөткүчтөрүн түзүүгө аракет кылдык.  Баштапкы көрсөткүчтөр катары эмгек өндүрүмдүүлүгү, айыл чарба жерлеринин түшүмдүүлүгү, өндүрүлгөн продукциянын бирдигинин наркы колдонулду. Бул интегралдык көрсөткүчтү колдонуп, потенциалды белгилүү убакытта гана эмес, ошондой эле кайсы факторлордун негизинде колдонуунун натыйжалуулугу өзгөрдү деген суроого жооп берсе болот. 

Биздин түзгөн моделдердин жардамы менен Ош облусунун райондору боюнча өндүрүлгөн продукциянын көлөмүн баалоого мүмкүн, о.э.  тигил же бул аймактын потенциалы натыйжалуу же натыйжалуу эмес иштелип жатат деген суроого жооп берсе болот 

Айыл чарбасынын агроресурстук потенциалын үчүн кооперация мамилелеринин ар кандай формаларын жана түрлөрүн киргизүү негизги милдеттердин бири болуп саналат. Кооперация айыл чарба өндүрүүчүлөрүнө көптөгөн артыкчылыктарды берет, бирок кооператив түзүү үчүн, кооперативдин келечектеги мүчөлөрү белгилүү баскычтардан өтүшү керек. 

Айыл чарба продукциясын өндүрүүчүлөрдүн кооперативин түзүү керек, анткени ал кооперативдик өндүрүш өндүрүмдүү айыл чарбасынын атаандаштык  жөндөмдүүлүгүн жогорулатуу жана аны андан ары масштабдуу өнүктүрүүгө жөндөйт. 

Айыл чарба керектөөчүлүк кайра иштетүү-сатуу кооперативиндеги экономикалык мамилелердин мүмкүн болгон схемасы биз тарабынан 2-сүрөттө көрсөтүлгөн.

Ош облусунун  агроресурстук потенциалын өркүндөтүү үчүнфактор катары айыл чарба кооперациясын түзүү менен чарбалык субъектилердин инвестициялык жагымдуулугун жана инновациялык мүмкүнчүлүктөрүн  жакшыртуу аркылуу өнүгүүнүн жалпы стратегиясын иш жүзүнө ашырууда экономикалык  кызыкчылыкты алууга жөндөйт.

2-сүрөт-Айыл чарба керектөөчүлүк кайра иштетүү-сатуу  кооперативиндеги экономикалык мамилелердин схемасы (автор тарабынан түзүлгөн)

“Учурдагы Ош облусунун агроресурстук потенциалына инвестициялоонун абалы жана анализдөө”  деп аталган экинчи бап Ош облусунун айыл чарбасынын жалпы мүнөздөмөсү жана  жетишилген деңгээлин; аймактын айыл чарбасындагы  эмгек потенциалын жана аймактын агроресурстук потенциалына инвестициялоонун абалы жана аны анализдөөгө арналган.    

Жүргүзүлгөн анализдин негизинде КРнын Ош облусунун айыл чарбасында чарбалардын көлөмү, ошондой эле аларда колдонулган техникалар, жер ресурстарынын аянты жана сугат тутуму жогорку натыйжалуу айыл чарба өндүрүшүн уюштурууга мүмкүнчүлүк бербейт. Облустагы айыл чарба субъекттеринин үлүшүнөн дыйкан (фермер) чарбалары – 99,9 % ээлейт. Ош облусунда  1668,8  миң гектар айыл чарба жерлери бар, анын 184,8 миң гектары айдоо жерлери.Облусттун жалпы айыл чарба жерлеринин аянтынан жайыттар 83,4% ды түзөт. Ал эми айдоо аянттары 11,1% ке ээ.
1- таблица – 2015-2019-ж.ж. карата Ош облусунун айыл чарба өндүрүшүнүн  өнүгүшүнүн негизги экономикалык көрсөткүчтөрү 

	Көрсөткүчтөр
	Өлчөө бирдиги
	2015-ж.
	2019-ж.
	2019-ж. 2015-ж. карата % менен

	Айыл чарбасынын дүн продукциясынын наркы (учурдагы баа менен), анын ичинде
	млн. сом
	35447,8
	41175,8
	116,2

	Өсүмдүк өстүрүүчүлүк
	млн. сом
	15 403,9
	18 849,9
	122,4

	Мал чарбачылыгы
	млн. сом
	20 043,9
	22 325,9
	111,4


    Булагы: автор тарабынан КР Улуттук статкомунун маалыматтардын негизинде түзүлдү. «КРнын айыл чарбасы» 2020-ж.

Ош облусунда агрардык сектордун дүн продукциясынын наркы (учурдагы баа менен), анализ учурунда облуста 16,2 % га өскөн, анын ичинде өсүмдүк өстүрүүчүлүгү 22,4 % га, мал чарбачылыгы  11,4 % га өскөн.
1-таблицадагы облусттагы айыл чарбасынын өсүшү жалпысынан  интенсивдүү ыкмаларды колдонуудан эмес, агрардык сектордогу продукцияларды өндүрүүнүн структурасынын жана  алардын бааларынын өзгөрүүлөрү менен байланышкан. Аймакта беш жылдык анализ көрсөткөндөй  техникалык өсүмдүктөрдү (пахта, тамеки) өндүрүү кыскарды жана айыл чарба продукцияларынын, өзгөчө эттин баасы жогорулаганын байкасак болот.
Ош облусундагы  райондор боюнча агрардык  өндүрүштү талдасак,  анда  Кара-Суу району ири айыл чарба району болуп, жалпы аймакта өндүрүлгөн агрардык өндүрүмдөрдүн 34%ын өндүрөт.Экинчи экономикалык көрсөткүчтөрү боюнча Өзгөн, андан кийин Ноокат жана Араван райондору кирет.
Дыйканчылык сыяктуу эле, жаңы технологияларды жана мал чарбачылыгына инновацияларды киргизүү Ош облусунда  чон көлөмдөгү инвестицияларды талап кылат.

Ош облусунун айыл чарбасы аймактын экономикалык системасынын негизги тармактарынын бири болуп саналат жана анда калктын экономикалык активдүү бөлүгүнүн 31,6% ы жумуш менен камсыз болуп, аймактык дүң продуктыда анын үлүшү 18,0 % ды түзөт.

Аймактардагы жер ресурстарын изилдөө өзгөчө кызыгууну жаратат. Мисалы, Ош облусунда 2019-жылы 2015-жылга салыштырмалуу пайдаланылбай жаткан айдоо жерлеринин айдоо аянты 6531 гектарга азайып, 11896 гектарды түздү, анын ичинен экономикалык максатка ылайыксыздыгы - 9553 гектар; алыстыгы, таштуулугу- 1126 га; сугат түйүнүнүн бузулгандыгы, сугаттын жетишсиздиги - 741 га; күйүүчү-майлоочу майлардын жана шаймандардын жетишсиздиги - 98 га; шор басуу жана суу басуу - 64 гектар; үрөндүн жетишсиздиги - 4 гектар.

Мындан тышкары, жер көчкүнүн жана селдин кесепетинен 15 гектар айдоо аянты пайдаланылбай, 5 га калктуу конуштарды кеңейтүү үчүн, 6 га имараттарга, 284 га башка себептер менен пайдаланылбай жатат
2016-жылы табигый кырсыктын кесепетинен 5515 гектар айыл чарба өсүмдүктөрү жараксыз болуп, пайдалануудан чыгарылган, анын 3385 гектары дан жана буурчак өсүмдүктөрү (жүгөрү менен кошо), 373 гектар тамеки, 90 гектар картошка, 523 гектар май өсүмдүктөрү, 25 гектар жашылча жана 9 гектар чөп үчүн көп жылдык чөптөр.

Ошол эле учурда, эрозия, саздак таш ж.б.у.с.дан улам пайдалануудан чыгып калган жер ресурстарын калыбына келтирүү боюнча инновациялык ыкмалар иш жүзүндө жок болуп жатат. Тилекке каршы, органикалык жер семирткичтердин экологиялык таза биологиялык ыкмаларын колдонуу менен кыртыштын асылдуулугун жогорулатуунун алгылыктуу мисалдары аз. ЕАЭБ өлкөлөрүнө жөнөтүлгөн продукттарда, мисалы, картошка, алма жана башкалар курамында жол берилген максималдуу нормадан жогору нитраттар кездешкен учурлар бар.

Ош облусунда  1668,8  миң гектар айыл чарба жерлери бар, анын 184,8 миң гектары айдоо жерлери. 

2-таблица -2015-2019-жылдарга карата  Ош облусунда айыл чарба жерлеринин аянты, мин га [115]
	№ 
	
	2015-ж.
	2016-ж.
	2017-ж.
	2018-ж.
	2019-ж.
	2019ж. 2015ж. карата, %

	1.
	Айыл чарба багытындагы жерлер - бардыгы
	1669,2
	1 669, 2
	1 669, 2
	1 668 ,9
	1 668,8
	99,9



	2.
	Айдоо аянты
	185,1
	185,1
	185,1
	184,8
	184,8
	99,8

	3.
	Көп жылдык көчөттөр
	14,6
	14,6
	14,6
	14,5
	14,5
	99,3

	4.
	Аныздар
	2,4
	2,4
	2,4
	2,4
	2,4
	100,0

	5.
	Чөп чабынды жерлер
	75,4
	75,4
	75,4
	75,4
	75,5
	100,1

	6.
	Жайыттар
	1391,6
	1391,6
	1391,6
	1391,6
	1391,5
	100,0


 Булагы: автор тарабынан КР Улуттук статкомунун маалыматтардын негизинде түзүлдү. «КРнын айыл чарбасы» 2020-ж.
2-таблицада көрүнүп тургандай облусттун жалпы айыл чарба жерлеринин аянтынан жайыттар 83,4% ды түзөт. Ал эми айдоо аянттары 11,1% ке ээ.

Дыйканчылык сыяктуу эле, жаңы технологияларды жана мал чарбачылыгына инновацияларды киргизүү Ош облусунда чон көлөмдөгү инвестицияларды талап кылат.

Ошол эле учурда, инвестициялык климатты жана инвестициялык жагымдуулукту объективдүү жана субъективдүү себептерден улам түзүү азырынча мүмкүн боло элек.

Объективдүү себептерге мал чарбачылыгы үчүн өнүкпөгөн инфраструктура кирет. Жаз-жай жана күз мезгилдеринде малчылар жайлоодо болууга тийиш, буга көпчүлүк учурларда унаа менен жетүүгө болбойт, демек, мал чарба продукцияларын иштетүүдө объективдүү кыйынчылыктар бар. Мындан тышкары, биздин анализ көрсөткөндөй, мал чарбачылыгынын продукциясын кайра иштетүүчү ишканалар өтө эле аз. Малдын жана майда мүйүздүү малдын этин базарга алып чыгуу же кайра иштетүүгө берүү үчүн, республиканын дээрлик бардык аймактарында талапка жана стандарттарга жооп берген, жабдылган, механизацияланган жайлар, цехтер жана касапканалар керек.

Мал чарбачылыгындагы инвестицияларды малды багуунун бардык тармактарында, айрыкча тоют өндүрүүдө, эмгекти механизациялоодо, асыл тукумду өркүндөтүүдө жана башка сапаттык мүнөздөмөлөрдө киргизсе болот. Мисалы, көптөгөн өлкөлөр мал чарбасында заманбап техникалык каражаттарды колдонуу менен мүнөздөлөт, алар электрондук таразага тартуучу шаймандар менен жабдылган мал чарба фермаларында тоют өндүрүүнү жана бөлүштүрүүнү жогорку деңгээлде автоматташтырышкан.

Жогоруда айтылгандардын бардыгы мал чарбасынын өндүрүмдүүлүгүнө таасирин тийгизет, ал эмгек ишмердүүлүгүнүн натыйжаларын гана эмес, белгилүү бир убакыт аралыгындагы инвестициянын деңгээлин да чагылдырат.    

Төмөндө Ош облусундагы мал жана үй канаттуулардын өндүрүмдүүлүгү келтирилген (3-табл).

3-таблица - 2015-2019-жылдарга Ош облусунда мал жана үй канаттууларынын өндүрүмдүүлүгү [113,115]
	№ 
	Аталышы
	2015-ж.
	2016-ж.
	2017-ж.
	2018-ж.
	2019-ж.
	2019-ж., 2015-ж. карата,%

	1.
	Бир уйдан саалган орточо жылдык сут, кг
	1717,5
	1690,9
	1695,1
	1713,9
	1699,8
	98,9

	2.
	Тооктун орточо жылдык жумурткалуу-лугу, даана 
	90
	88
	90
	90
	91
	101,1

	3.
	Бир койдон кыркылган орточо жылдык жүн (физикалык салмакта), кг     
	2,3
	2,3
	2,2
	2,2
	2,2
	95,6


Булагы: автор тарабынан КР Улуттук статкомунун маалыматтардын негизинде түзүлдү. «КРнын айыл чарбасы» 2020-ж.             

3-таблицадан көрүнүп тургандай, малдын жана үй канаттууларынын өндүрүмдүүлүгү сүттүүлүк жана жүн кыркуу көрсөткүчтөрү боюнча начар. Бул көрүнүштүн себептеринин катарында совет мезгилинде болуп өткөн жаңылыктуу көрүнүштөрдүн жоктугу, алсыздыгы бар. Ошондуктан ичке жүндүү койлорду өстүрүү, эт жана сүт багытында өркүндөтүлгөн тукумдагы жаш малды алып салуу сыяктуу көрүнүштөр практикадан жок болуп калганы кокусунан эмес. Биздин анализ көрсөткөндөй, мунун себеби катары  мамлекеттин менчигине кирген асыл тукум чарбаларын жоюу дагы эсептелет. Ошол эле учурда өркүндөтүлгөн асыл-тукумду багуу үчүн жергиликтүү тукумдарды уруктандыруу максатында Австралиядан койлорду алып келүү аракети ийгиликтүү аяктаган жок.

Ошондой эле, биздин анализ республикада дагы, аймактарда дагы, анын ичинде Ош облусунда  мал чарба өндүрүмдөрүн өндүрүү өсүү темпинде экендигин далилдеди, бирок бул интенсивдүү жол менен эмес, мал жана үй канаттууларынын санынын көбөйүшүнө байланыштуу
Ош облусунун айыл чарбасы  аймактын экономикалык системасынын негизги тармактарынын бири болуп саналат жана анда калктын экономикалык активдүү бөлүгүнүн 31,6%ы жумуш менен камсыз болуп, аймактык дүң продуктыда анын үлүшү 18,0 % ды түзөт.

Агрардык сектордогу эмгектин маанилүү айырмалоочу белгиси - бул айыл чарба эмгегинин мезгилдүүлүгү. Айрым экономисттердин эсептөөлөрү боюнча, айыл чарба өндүрүшүнүн мезгилдүүлүгүнө байланыштуу жумушчу күчүнүн 15-20% толук пайдаланылбайт.
Айыл чарба эмгеги өндүрүштүн, чарбалык жана эмгек ишмердүүлүгүнүн негизги каражаты катары жерди жана башка жаратылыш объектилерин пайдалануу менен байланыштуу. Мисалы, айрыкча айыл чарбасында, бир иштен экинчисине кезектешип өтүү, ошондой эле жумушчу күч менен даяр продукцияны өндүрүүнүн ортосундагы убакыттын ажырымы сөзсүз болот. Мунун бардыгы, белгилүү бир деңгээлде, эмгек ресурстарынын сарамжалсыз пайдаланылышына жана эмгек чыгымдарынын бирдигине өндүрүштүн өндүрүшүнүн (жумуш) жана капиталдык салымдарга алып келет.

Эмгек өндүрүмдүүлүгүн жогорулатуунун негизги жолдору  катары төмөнкүлөрдү эсептейбиз:             

- фонд куралдуулугун жана эмгектин энергия куралдуулугун жогорулатуунун эсебинен өндүрүштү интенсивдүү жүргүзүү;

- айыл чарбасын техникалык жактан жабдуу деңгээлин жана аткарылган жумуштардын сапатын көбөйтүү;

- өндүрүш процесстерин  комплекстүү механизациялоо, автоматташтыруу жана компьютерлештирүү;

- өндүрүштү үнөмдүү пайдалануу жана адистештерилиши;

- эмгек интенсивдүүлүгүн жогорулатуу;

- эмгек тартибин сактоо;

- эмгекти жана эмгек жараяндарын илимий жактан уюштуруу;

- эмгектин эффективдүүлүгүнө материалдык жактан стимулдаштыруу;             

         - кызматкерлердин квалификациялык жана кесиптик деңгээлин көтөрүү;

- жумуш орундарында  маданий-тиричилик шарттарды  жакшыртуу;

-жумуш орундарды үнөмдүү пайдалануу жана өндүрүмдүн бирдигине эмгек чыгымдарын кыскартуу.
Изилдөө көрсөткөндөй, эмгек өндүрүмдүүлүгү - бул бир топ факторлордун таасири астында пайда болгон эң татаал комплекстүү процесс. Бул эмгек өндүрүмдүүлүгүнүн деңгээли жана динамикасы көз каранды болгон туруктуу же убактылуу таасир этүүчү факторлор.

Ош облусуна кайрыла турган болсок  айыл чарбасында негизги капиталга инвестициялар  беш жылда динамикасы 75,0% га аз болгон. Жалпы КР менен салыштырсак салыштырмалуу салмагы 2019-ж. 1,1% ды түздү. Бул багытта көрсөткүч өтө начар экени байкалып турат жана тиешелүү  иштерди жасоону талап кылат.

 4-таблица- Ош облусунда айыл чарбасына негизги капиталга инвестициялар млн.сом.
	
	2015-ж.
	2016-ж.
	2017-ж.
	2018-ж.
	2019-ж.
	2019-ж., 2015-ж. карата,%

	Кыргыз Республикасы
	1191,1
	1119,1
	1252,0
	3054,6
	3183,3
	267,2

	Ош облусу
	140,8
	71,1
	73,3
	61,6
	34,9
	25,0

	КРга карата облусттун салыштырмалуу салмагы,%
	11,8
	6,3
	5,8
	2,0
	1,1
	


           Булагы: автор тарабынан КР Улуттук статкомунун маалыматтардын негизинде түзүлдү. «КР цифраларда» 2020-ж.

Республикада айыл чарбасында 2019-жылы 3185,9 млн сомдук негизги капиталга инвестициялар болсо, анын ичинен Ош облусу 73,3 млн сомду түздү. Инвестициялардын түзүмү өсүмдүктөрдү өстүрүүдө  артыкчылыктуу бойдон кала берээрин көрсөтүп турат. Бул жерде эмгек өнүмдүүлүгү өнүккөн орто жана ири чарбалардын натыйжасында жогору болуп, өндүрүшкө, айрыкча , кант кызылчасына, пахтага олуттуу колдоо көрсөтүлөт.

Изилдөө тастыктагандай Ош облусунда  алдыңкы дыйкан фермерлердин катмары пайда болууда. Алсак, Кара Суу районундагы Савай айыл аймактагы  Таширов айыл чарба үрөөнчүлүк кооперативи 120 га айдоо жерине пахта 45 га, күзгү буудай 70 га, жүгөрү 5 га айдаган жогорку сапаттагы үрөөдөрдү пайдаланып натыйжалуулукка жетишүүдө. Ошол эле Савай айыл аймактагында “Асан-Ата” биогумус айыл чарба кооперативи жана күнөскана (башчысы Каримов Мамазакир). Кара-Суу мамлекеттик сорт сыноо участкасы (хозрасчетто ийгиликтүү иштейт, башчысы Садиров Жума).  Жылына 100дон ашуун эгиндин сортун сыноодон өткөрөт, “Тагай-Ата” асыл тукум фермасы (башчысы Тагаев Батыр). Мындай инновациялык ишмердүүлүккө жетишкендерди республикабыздын айматарына жайылтуу, айыл чарбасынын экономикасын туруктуу өсүшүнө оң таасирин тийгизет.

Изилдөө көрсөткөндөй, бүгүнкү күндө басымдуу көпчүлүк дыйкан фермердин айыл чарба өндүрүшүн натыйжалуу жүргүзүү үчүн кызыгуусу абдан чоң. Биздин оюбузча, дыйкан фермерге заманбап айыл чарба технологиялары жаатында берилген билимдин шайкеш келишин камсыз кылуу айылдык товар өндүрүүчүлөрдүн чыныгы муктаждыктарын канаттандыруу жана айыл чарбасын тездик менен туруктуу өнүктүрүү багыттарын аныктоо өкмөттүн негизги багыттары болуп саналат. Тактап айтканда Ош облусуна илимий-инновациялык жана инвестициялык процесстерди айыл чарбасында ашырууга Ош агрардык-экономикалык институтунун алдында Агрардык инвестиция окуу борборун (АИОБ) түзүүнү сунуштайбыз. Себеби бул окуу жайда тийиштүү деңгээлде тажрыйбалуу окумуштуулар,окутуучулар жетиштүү. Фермер дыйкандарга сабактарды, практикалык иштерди өткөрүү үчүн тиешелүү аудиториялар, тажрыйба чарбалары, лабораториялар, компютердик класстар жана китепканалар бар.
Изилдөөнүн “Ош облусунун агроресурстук потенциалын жогорулатууда инвестицияларды өркүндөтүү жолдору” деп аталган үчүнчү бапта айыл чарбасынын агроресурстук потенциалын өнүктүрүүдө каржылык колдоону жакшыртуу; айыл чарбасынын  агроресурстук потенциалын жогорулатууда инвестициялык процесстерди стимулдаштыруу механизмдери  жана айыл чарба өндүрүшүнүн инвестициялык натыйжалуулугу каралды.
Айыл чарба өндүрүшүн каржылык колдоонун булактарынын бири лизинг эсептелет жана ал ижарачыга көптөгөн артыкчылыктарды берет:

Лизинг продукцияны сатуунун, өндүрүштү өнүктүрүүнүн, илимий-техникалык процессти киргизүүнүн, жаңы жумушчу орундарын түзүүнүн каражаты катары кызмат кылат, ошондуктан мамлекет лизингдик операциялардын кеңейишине кызыкдар.
Чарбалык субъекттери тышкы инвестиция булактарын түз инвестициялоо, коммерциялык насыялоо, мамлекеттик каржылоонун венчурдук (тобокелдик) операциялары аркылуу тартууга тийиш.

Инвестициялык саясатты жүзөгө ашыруунун теориясын жана практикасын изилдөө Ош облусунда заманбап илимий негизде анын өнүгүүсүнүн жаңы баскычына өтүү керектигин көрсөттү. Бул үчүн инвестициялык процесстердин катышуучуларынын ар башка жана тутумдашпаган иш-аракеттери башкаруу иш-аракеттеринин илимий негизделген тутуму менен алмаштырылышы керек. Айыл чарбасындагы инвестициялык саясатты калыптандырууга системалуу мамиле, биздин оюбузча, өз ара байланышкан үч блокту камтышы керек: стратегиялар, саясат жана тактика. Ар бир блок тийиштүү ишмердүүлүктүн чөйрөсүн жана аларды жүзөгө ашыруу баскычтарын жөнгө салуучу укуктук негиздерди иштеп чыгууну болжолдойт.

Айыл чарбасынын инвестициялык саясатынын алкагында биз эң маанилүү фонддордун топторун бөлүп көрсөтөбүз: институционалдык; уюштуруучулук-функционалдык; инфраструктуралык: ресурстук-экономикалык: илимий-методикалык; техникалык-технологиялык; укуктук, имиджди башкаруу: интеграциялоо; стимулдаштыруу; чектөө; тобокелдиктерди башкаруу; өнүгүүнү башкаруу; диагностика; мониторинг; көзөмөл.
Институционалдык негиздер бири-бири менен белгилүү бир мамиледе жана байланышта болгон инвестициялык иштин субъекттеринин жана объектилеринин сандык жана сапаттык курамын билдирет.


                                                                          Айыл чарбасын инвестициялык 

                                                               камсыздоонун негизги функцияларынын тутум

3-сүрөт-Айыл чарбасында инвестициялык саясаттын түзүмдүк мазмуну                        Булак: автор түзгөн
Айыл чарбасында инвестициялык саясатты ишке ашыруу механизмдери бир нече негизги топторго - административдик-укуктук, каржылык-экономикалык, институционалдык, уюштуруучулук, социалдык-психологиялык топторго бөлүнөт деп болжолдонууда (5-таблица).
5.-таблица – Ош облусунун айыл чарбасында инвестициялык саясатты ишке ашыруунун негизги механизмдери

	Айыл чарбасында инвестициялык саясатты иштеп чыгуу жана ишке ашыруу механизмдери

	Админстратив

дик
	Финансылык- экономикалык
	Институционал

дык
	Уюштуруучулук
	Социалдык- психология

лык

	Мыйзамдар;

Указдар;

Буйруктар;

Токтомдор;

Тыюу салуулар;

Ыйгарым укуктарга чектөөлөр;

Укуктар;

Жоопкерчилик;

Санкциялар;

Укуктарды коргоо;

Эрежелер;

Программалар;

Долбоорлор;

Жоболор;

Көрсөтмөлөр;

Сертификация;

Лицензиялоо;

Патенттөө;

Келишимдер.
	Пландаштыруу;

Бюджеттик саясат;

Салык саясаты;

Акча саясаты;

Финансылык саясат;

Насыя саясаты;

Бажы саясаты;

Баа саясаты;

Сырткы-экономикалык саясат;

Амортизациялык саясат;

Монополияга каршы саясат;

Мамлекеттик буюртма саясаты;

Инновациялар рыногу;

Кадрлар рыногу;

Фондулук рынок;

Камсыздандыруу рыногу;

Венчурдук капитал;

Лизинг.
	Катышуучулардын курамы;

 Мамилелерди координациялоочу жана иш жүзүнө ашыруучу

менчик институттары;

Укук институттары;

Келишимдер институттары;

Мамилелердин институттары;

Экономикалык жана өндүрүштүк маданият;

Илим, билим берүү жана өндүрүштү интеграциялоо;

Кадрларды түзүү жана даярдоо тутуму;

Маалыматтык базалар

ж.б.институттар.
	Республикалык жана аймактык айыл чарбасынын  мамилелери;

Ыйгарым укуктарды бөлүштүрүү;
Жоопкерчиликти бөлүштүрүү;
Иерархиялардын мамилеси;

Аккредитациялар тутуму;

Башкаруу тутуму;

Баалоо тутуму;

Экспертизациялар тутуму;

Мотивациялар тутуму;

Стимулдаштыруу тутуму;

Адистештирүү;
Программалык-максаттуу жол;

Көзөмөлдөө тутуму.
	Социалдык-психологиялык климат;

Социалдык саясат;

Жаштар саясаты;

Сыйлоо, мотивациялоо тутуму;

Ишканалардын имиджи жана кадыр баркы.




                    Булак:автор тарабынан түзүлгөн

Инвестициялык процессти активдештирүү көбүнчө стратегиялык багыттын негизделишине, инвестиция тартуу тактикасына, инвестициялык климатка жана өлкөнүн жана аймактын  айыл чарбасынын негизги капиталына инвестициялоо механизмине байланыштуу. 

 Ош облусунун агрардык тармагына инвестициялардын түзүмүн заманбап маалыматтык технологиялар менен айкалыштырып илимий изилдөөлөрдүн ар кандай методдорун жалпылоонун негизинде өркүндөтүү механизмин колдонууну сунуш кылабыз. Анын маңызы жана негизги артыкчылыгы изилденип жаткан объектини белгилүү бир математикалык моделге алмаштырууда жана андан кийин аны эсептөө жана логикалык алгоритмдерди колдонуу менен изилдөө, ошондой эле аны менен эксперименттерди жүргүзүүдө.
Инвестициялардын натыйжалуулугу алардын инвестор үчүн кирешелүүлүгүн баалоодо көрсөтүлөт. Көпчүлүк учурларда узак мөөнөттүү инвестициялык долбоорлор алардын натыйжалуулугун аныктагандан кийин жүзөгө ашырылат. Тар түшүнүктө инвестициялардын натыйжалуулугу, бир  сом инвестицияларга алынган экономикалык же социалдык натыйжалар менен чагылдырылат. Ошол эле учурда, инвестициялык объектти тандоодо айлана-чөйрөгө, социалдык-гуманитардык шарттарга, өндүрүштүк базанын өнүгүшүнө жана белгилүү бир региондо кошумча жумушчу орундардын түзүлүшүнө байланыштуу башка аспекттер эске алынат.
 Изилдөөнүун негизинде биз Ош облусунун  айыл чарбасында негизги капиталга инвестициялардын узак мөөнөттүү прогнозун жасадык (6-табл.).  

 6-таблица- Кыргыз Республикасынын Ош облусунда айыл чарбасына негизги капиталга инвестициялардын 2019-2025-жылга карата прогнозу, млн.сом.
	
	2019-ж.
	2020-ж.
	2021-ж.
	2022-ж.
	2023-ж.
	2024-ж.
	2025-ж.
	2025-ж., 2019-ж.карата,%

	Кыргыз Республикасы
	3183,3
	3820,0
	4583,9
	5500,7
	6600,9
	7921,1
	9505,3
	298,6

	Ош облусу
	34,9
	38,4
	42,2
	46,4
	51,1
	56,2
	61,8
	177,1

	КРга карата облусттун салыштырмалуу салмагы,%
	1,1
	1,0
	0,9
	0,8
	0,8
	0,7
	0,6
	


                    Булак:автор тарабынан түзүлгөн

3.7-таблицадан каралган мөөнөттө Ош облусунда айыл чарбасына негизги капиталга инвестициялардын прогноздук эсептөөлөрү 2025-жылы 2019-жылка карата 77,1 % га өсүү, ал эми жалпы КРда 2,9 эсеге өсүү күтүлүүдө. Өсүү темпти сактап калуу жана жогорулатуу максатында жаны маалыматтык жана инновациялык технологияларды колдонуу зарыл болуп эсептелинет.
ТЫЯНАКТАР

Диссертациялык изилдөөнүн натыйжасында төмөнкүдөй жыйынтыктар чыгарылып, сунуштар даярдалды:
1. Айыл чарбасынын өнүгүүсүнүн учурдагы этабында биринчи кезектеги мааниге түзүлгөн агроресурстук потенциалды натыйжалуу колдонуу, техникалык реконструкциялоону жүргүзүү жана анын негизинде өндүрүштүн материалдык-техникалык базасын чындоо ээ. Бул түшүнүк мазмуну жана манызы боюнча көп мааниге ээ жана бүгүнкү күндө дагы изилденип келе жатат. Аны изилдөө менен өлкөбүздүн, аймактардын айыл чарбасынын өзгөчөлүктөрүн эске алуу менен айыл чарба продукцияларын аймактарда адистештирүү, ошондой эле кластердик ыкманы, кооперация системаны  колдонуу маселесине көнүл буруу зарыл экендигин белгилеп кетмекчибиз. 
Жалпысынан агроресурстук потенциалдын манызын жана негизин биз  жаратылыш-климаттык, материалдык-техникалык жана эмгек потенциалдары түзөөрүн белгилеп кетмекчибиз.

2. Учурда теориялык жана практикалык деңгээлдерде агроэкономикалык потенциалды баалоонун бирдиктүү көрсөткүчтөрү иштелип чыга элек. Д.Е.Беляков потенциалды баалоонун эки ыкмасын бөлүп көрсөтөт: чыгымдык жана ресурстар. 

Агроэкономикалык потенциалды изилдөө ыкмаларын иштеп чыгуу эки багытта улантылган.  Биринчиден, айыл чарба продукциясын мүмкүн болгон өндүрүшүнүн көлөмүн баалоо ыкмалары иштелип чыккан.  Бул үчүн экономикалык- статистикалык ыкмалар жана моделдөө колдонулат. Экинчиси - агроэкономикалык потенциалды натыйжалуу пайдаланууну баалоого мүмкүн болгон ыкмаларды түзүү жүргүзүлгөнү. 

Агроэкономикалык потенциалды баалоодо чоң көңүл коллективдик чарбадан  баштап, жеке көмөкчү чарбаларга чейин айыл чарба өндүрүшүнүн айрым түрлөрүнүн потенциалын баалоого берилет.

3. Айыл чарбасынын агроресурстук потенциалын үчүн кооперация мамилелеринин ар кандай формаларын жана түрлөрүн киргизүү негизги милдеттердин бири болуп саналат. Кооперация айыл чарба өндүрүүчүлөрүнө көптөгөн артыкчылыктарды берет, бирок кооператив түзүү үчүн, кооперативдин келечектеги мүчөлөрү белгилүү баскычтардан өтүшү керек.

Айыл чарба продукциясын өндүрүүчүлөрдүн кооперативин түзүү керек, анткени ал кооперативдик өндүрүш өндүрүмдүү айыл чарбасынын атаандаштык  жөндөмдүүлүгүн жогорулатуу жана аны андан ары масштабдуу өнүктүрүүгө жөндөйт.  
4. Ош облусунда рыноктук конъюнктурага ылайыкташуу менен шартталган айрым айыл чарба өсүмдүктөрүнүн: дан өсүмдүктөрүнүн жана май өсүмдүктөрүнүн айдоо аянттарынын төмөндөө тенденциясы байкалууда. Жалпы республика боюнча айдоо аянттынын үлүшү боюнча Ош облусу 2020-ж.карата 14,6% ти ээлейт. Жалпы облус боюнча  айдоо аянттары анализделген мөөнөттө 2,9% га өскөн. Ошол эле учурда, эрозия, саздак таш ж.б.у.с.дан улам пайдалануудан чыгып калган жер ресурстарын калыбына келтирүү боюнча инновациялык методдор иш жүзүндө жок болуп жатат. 

Дыйканчылык сыяктуу эле, жаңы технологияларды жана мал чарбачылыгына инновацияларды киргизүү Ош облусунда  чон көлөмдөгү инвестицияларды талап кылат. Ошол эле учурда, инвестициялык климатты жана инвестициялык жагымдуулукту объективдүү жана субъективдүү себептерден улам түзүү азырынча мүмкүн боло элек.

Мал чарбачылыгындагы инвестициялык  процесстер атаандаштык  жөндөмдүүлүктү жогорулатууга, ошондой эле бул тармактын мүмкүнчүлүктөрүн толугу менен пайдаланууга түрткү бериши керек. Тилекке каршы, постсоветтик мезгилде жүндү, терини алгачкы иштетүү, ошондой эле ичегилерди, баштын бөлүктөрүн жана башка кошумча продуктуларды кайра иштетүү сыяктуу иш-чаралар бардык жерде жоголуп кетти, ошол эле учурда өнүккөн өлкөлөрдө, мисалы, Голландия жана АКШда мал чарбасында калдыксыз технология көптөн бери колдонулуп келе жатат.

5. Айыл чарбасынын натыйжалуу өнүгүүсүн камсыз кылуу көйгөйлөрү инвестициялык процесстер үчүн тийиштүү теориялык жана методикалык базанын зарылдыгын аныктайт. Бул процесстердин болушу үчүн зарыл болгон негиз болуп, учурдагы инвестициялык потенциал саналат, ал төмөнкү баскыч ырааттуулугун жаратат: инвестициялык стратегия, стратегиялык пландаштыруу, долбоордук тобокелдиктерди иштеп чыгуу, талдоо жана инвестициялык ишмердүүлүктүн иш жүзүндөгү натыйжалуулугу . 

Бул тармакта чийки заттык базаны эске алуу менен аны өнүктүрүү үчүн  мамлекеттик  жана жергиликтүү бийлик органдары колдоо көрсөтүп, тиешелүү инвестиция тартуу,  инфраструктураны түзүү зарыл. Айыл чарба өндүрүшүнүн инвестициялык жагымдуулук тутумунун учурдагы компоненттери инвестициялык активдүүлүктүн өсүшүн камсыз кылбайт.
Инвестициялык саясатты жүзөгө ашыруунун теориясын жана практикасын изилдөө Ош облусунда заманбап илимий негизде анын өнүгүүсүнүн жаңы баскычына өтүү керектигин көрсөттү. Айыл чарбасындагы инвестициялык саясатты калыптандырууга системалуу мамиле, биздин оюбузча, өз ара байланышкан үч блокту камтышы керек: стратегиялар, саясат жана тактика
 6.Инвестиция келечектеги пайда алуу максатында реалдуу же каржылык активдерди сатып алууну камтыйт. Тармакты, ишкананы өнүктүрүүнүн жалпы стратегиясы инвестициялык пландарды аткарууга негизделген. Инвестициянын негизги багыттарын тандоодо, башка факторлор менен катар, инвестициянын натыйжалуулугуна да алдыңкы орун берилет.    

7. Инвестициялардын натыйжалуулугу алардын инвестор үчүн кирешелүүлүгүн баалоодо көрсөтүлөт. Көпчүлүк учурларда узак мөөнөттүү инвестициялык долбоорлор алардын натыйжалуулугун аныктагандан кийин жүзөгө ашырылат. Тар түшүнүктө инвестициялардын натыйжалуулугу, бир  сом инвестицияларга алынган экономикалык же социалдык натыйжалар менен чагылдырылат. Ошол эле учурда, инвестициялык объектти тандоодо айлана-чөйрөгө, социалдык-гуманитардык шарттарга, өндүрүштүк базанын өнүгүшүнө жана белгилүү бир региондо кошумча жумушчу орундардын түзүлүшүнө байланыштуу башка аспекттер эске алынат.

 Инвестициялык ишмердүүлүктүн негизги багыттарына: айыл чарбалык машина куруу; технологиялык модернизация, инновацияларды жана агрардык илимди өнүктүрүү; атаандаштыкка жөндөмдүү кесипкөй кадрларды даярдоо;  инфраструктуралык жана ресурстук колдоо кирет.

ПРАКТИКАЛЫК СУНУШТАР
Кыргыз Республикасынын Ош облусунун айыл чарбасынын  агроресурстук потенциалын жогорулатуудагы инвестициянын ролу боюнча жүргүзүлгөн диссертациялык изилдөө төмөнкү сунуштарды жана сунуштамаларды иштеп чыгууга мүмкүндүк берди: 
1.Потенциал, экономикалык потенциал, жалпы агрардык потенциал жана агроресурстук потенциалдарды изилдөө менен ата мекендик жана чет өлкөлүк окумуштуулардын көз караштарына таянып, агроресурстук потенциалдын экономикалык мазмунуна жана маанисине  тактоо киргизилет.
2. Жогору жана мол тажрыйбага ээ чет өлкөлөрдүн тажрыйбасын изилдөөнүн негизинде агроэкономикалык потенциалды баалоо ыкмаларын  Кыргызстандын практикасында колдонуу сунушталат;

3. Кыргыз Республикасынын Ош облусунун айыл чарбасынын агроресурстук потенциалын жогорулатуу үчүн айыл чарба керектөөчүлүк кайра иштетүү-сатуу  кооперативинин модели сунушталат.

4. Кыргыз Республикасынын Ош облусунун агрардык потенциалынын жана ага инвестициялоонун  учурдагы абалын анализдөө жана баалоо  аркылуу аны өнүктүрүүнүн  резервдери сунушталат;
5. Кыргыз Республикасынын Ош облусунун айыл чарбасынын агроресурстук потенциалын өнүктүрүүдө каржылык колдоо, лизинг мамилелери аркылуу өнүктүрүү  жолдору сунушталат;
6. аймактын айыл чарбасынын  агроресурстук потенциалын жогорулатууда инвестициялык процесстерди өркүндөтүүнүн уюштуруучулук-экономикалык механизмдери сунушталат;
7. Кыргыз Республикасынын Ош облусунун айыл чарба өндүрүшүнүн инвестициялык натыйжалуулугу аныкталып, 2020-2025-жылдарга  инвестициялардын көлөмүнүн прогнозу сунушталат.

Изилдөөнүн объектиси: Кыргыз Республикасынын агроресурстук потенциалын жогорулатуудагы инвестиция
Изилдөөнүн предмети: айыл чарбасынын агроресурстук потенциалы, аны жогорулатуудагы инвестициянын ролу жана өнүктүрүү багыттары.

Изилдөөнүн максаты: Кыргыз Республикасынын Ош облусунун мисалында агроресурстук потенциалын жогорулатуудагы инвестициянын ролун өркүндөтүүнүн  жолдорун изилдөө, аны башкарууну жөнгө салуунун жана келечектүү багыттарын аныктоонун негизинде теориялык-методологиялык жана практикалык  сунуштарды иштеп чыгуу эсептелет..

Изилдөө методдору: экономикалык-статистикалык, экономикалык-математикалык, монографиялык, салыштыруу-аналитикалык, эсептик-конструктивдик,  прогноздоо методдору.

Изилдөөнүн илимий жаңылыгы катары аймактын агроресурстук потенциалын жогорулатуудагы инвестициянын ролун өркүндөтүүдө теориялык, методикалык жана практикалык жактан  сунуштарды иштеп чыгуу  эсептелет.

Алынган натыйжалар: агроресурстук потенциалдын экономикалык  мазмунуна жана маанисине  тактоо киргизилди; чет өлкөлөрдүн тажрыйбасын изилдөөнүн негизинде агроресурстук потенциалды баалоо ыкмаларын  Кыргызстандын практикасында колдонуу сунушталды; аймактын агроресурстук потенциалын жогорулатуу үчүн айыл чарба кооперациясынын модели сунушталды; КРнын Ош облусунун агрардык потенциалынын жана ага инвестициялоонун  учурдагы абалын анализдөө аркылуу аны өркүндөтүүнүн  резервдери аныкталды; аймактын айыл чарбасынын агроресурстук потенциалын өнүктүрүүдө каржылык колдоону жакшыртуу жолдору иштелип чыкты;аймактын айыл чарбасынын  агроресурстук потенциалын жогорулатууда инвестициялык процесстерди өркүндөтүүнүн уюштуруучулук-экономикалык механизмдери иштелип чыкты; КРнын Ош облусунун айыл чарба өндүрүшүнүн инвестициялык натыйжалуулугу аныкталды.

Колдонуу деңгээли: Алынган натыйжалар конкреттүү сунуштар деңгээлине жеткирилди жана КРнын Ош облусунда жана башка аймактарда агроресурстук потенциалды өнүктүрүүнүн приоритеттүү багыттарын аныктап, анализдөөдө колдонууну кенейтет. Инфраструктураны өнүктүрүүгө багытталган инвестицияларды тартууда жана интеграциялык долбоорлорду ишке ашырууда колдонсо болот.

Колдонуу жааты: Тыянактар, сунуштар жана практикалык нускамалар, иштелип чыккан жоболор айыл чарбасынын агроресурстук потенциалын жогорулатууда, инвестицияларды тартуу аркылуу тармактын натыйжалуу иштөөсү жана атаандаштык жөндөмдүүлүккө жетишине жана жыйынтыгында КРнын азык-түлүк коопсуздугун жана экспорттук мүмкүнчүлүгүн камсыз кылууда  узак мөөнөттүү программаларды жана иш-чараларды иштеп чыгууну өркүндөтүү үчүн илимий негиз катары кызмат кылышы мүмкүн, ошондой эле аналитикалык иштелмелерде жана жогорку окуу жайларында тиешелүү предметтерди окутууда, илимий изилдөө иштеринде жана окуу-методикалык басылмаларды даярдоодо колдонсо болот.

РЕЗЮМЕ
диссертации Парпиевой Фатимы Сааталыевны на тему: «Роль инвестиций в повышении агроресурсного потенциала Кыргызской Республики (на примере сельского хозяйства Ошской области)», представленной на соискание ученой степени кандидата экономических наук по специальности 08.00.05 - экономика и управление народным хозяйством
Ключевые слова: сельское хозяйство, потенциал, агроресурсный потенциал, инвестиции, инвестиционные процессы, инвестиционный потенциал, инвестиционная эффективность, ресурсы, сельскохозяйственная кооперация, государственное регилирование, финансовая поддержка
Объект исследования: инвестиции в повышении агроресурсного потенциала Кыргызской Республики

Предмет исследования: агроресурсный потенциал сельского хозяйства, роль инвестиций в его повышении и направления его развития
Цель  исследования: исследование путей повышения роли инвестиций в увеличении агроресурсного потенциала на примере Ошской области Кыргызской Республики, выработка теоретико-методологических и практических рекомендаций на основе регулирования управления и определения его перспективных направлений
Методы исследования: экономико-статистические, экономико- математические, монографические, сравнительно-аналитические, расчетно-конструктивные методы,  методы прогнозирования
Научная новизна исследования заключается в разработке теоретических, методических и практических рекомендаций по повышению роли инвестиций в увеличении агроресурсного потенциала региона

Полученные результаты: внесены уточнения в экономическое содержание и значение  агроресурсного потенциала; на основе исследования опыта зарубежных стран предложено применение методов оценки агроресурсного потенциала на практике Кыргызстана; предложена модель сельскохозяйственной кооперации для повышения агроресурсного потенциала региона; определены резервы увеличения агроресурсного потенциала Ошской области КР посредством анализа современного состояния инвестирования в него; разработаны пути улучшения финансовой поддержки в развитии агроресурсного потенциала сельского хозяйства региона; разработан организационно-экономический механизм совершенствования инвестиционных процессов в повышении агроресурсного потенциала сельского хозяйства региона; определена инвестиционная эффективность сельскохозяйственного производства Ошской области
Уровень применения: полученные результаты доведены до уровня конкретных предложений и определяют приоритетные направления повышения агроресурсного потенциала в Ошской области КР и других регионов, расширяют применение в анализе, и могут быть использованы в привлечении инвестиций, направленных на развитие инфраструктуры и реализации интеграционных проектов
Область применения: выводы, предложения и практические рекомендации, разработанные положения могут служить в качестве научной основы при повышении агроресурсного потенциала сельского хозяйства, достижении конкурентоспособности и эффективного функционирования отрасли через привлечение инвестиций, и в результате совершенствования разработки долгосрочных программ и мер по обеспечению продовольственной безопасности и экспортных возможностей КР, а также могут быть применены в аналитических разработках и преподавании соответствующих дисциплин в высших учебных заведениях, научно-исследовательских работах и подготовке учебно-методических изданий.
                                                       SUMMARY

Fatima Saatalyevna Parpieva’s dissertations on the topic: "The role of investments in increasing the agro-resource potential of the Kyrgyz Republic (by the example of agriculture in the Osh region)" for the degree of candidate of economic sciences in specialty 08.00.05 - economics and national economy management

Key words: agriculture, potential, agro-resource potential, investments, investment processes, investment potential, investment efficiency, resources, agricultural cooperation, state regulation, financial support

Object of study: investments in increasing the agro-resource potential of the Kyrgyz Republic

Subject of research: agro-resource potential of agriculture, the role of investments in its increase and directions of its development.

The purpose of the research: study of ways to increase the role of investments in increasing the agro-resource potential on the example of the Osh region of the Kyrgyz Republic, development of theoretical, methodological and practical recommendations based on the regulation of management and determination of its promising directions

Research methods: economic and statistical, economic and mathematical, monographic, comparative analytical, computational and constructive methods, forecasting methods

The scientific novelty of the research lies in the development of theoretical, methodological and practical recommendations for increasing the role of investments in increasing the agro-resource potential of the region

The obtained results:   clarifications have been made to the economic content and value of the agro-resource potential; based on the study of the experience of foreign countries, the application of methods for assessing the agro-resource potential in the practice of Kyrgyzstan is proposed; a model of agricultural cooperation is proposed to increase the agro-resource potential of the region; reserves for increasing the agro-resource potential of the Osh region of the Kyrgyz Republic have been determined by analyzing the current state of investment in it; ways to improve financial support in the development of the agro-resource potential of agriculture in the region have been developed; an organizational and economic mechanism for improving investment processes in increasing the agro-resource potential of agriculture in the region has been developed; the investment efficiency of agricultural production in the Osh region is determined

Application level: the results obtained are brought to the level of specific proposals and determine priority areas for increasing the agro-resource potential in the Osh region of the Kyrgyz Republic and other regions, expand their application in the analysis, and can be used in attracting investments aimed at developing infrastructure and implementing integration projects

Scope: conclusions, proposals and practical recommendations, the developed provisions can serve as a scientific basis for increasing the agro-resource potential of agriculture, achieving competitiveness and effective functioning of the industry through attracting investments, and as a result of improving the development of long-term programs and measures to ensure food security and export capabilities of the CD, and can also be applied in analytical development and teaching of relevant disciplines in higher educational institutions, research work and the preparation of educational and methodological publications.

